
FONFURUAK 
Ez zait inoiz ahaztuko, nik usté, 

lehengo eguneko gertakaria. Ba 
zetorren ekaitza — kasetek esan 
dutenez, aspaldi honetan ezagutu 
den bortitzena — eta, zeru beruna 
hurbildu ala, tximistak bertago, eta 
ozenago bihurtzen zen ihortzirien 
orroa. Zalantzarik ez zegoen: ho-
dei itsusi haiekin kazkabarra hel­
du zen. 

Orduan, lehendabiziko haize ba-
lekin batera kanpai hotsa hasi zen 
etxe ondoko eliza zaharretik ingu-
ruko bazterreiara zabaltzen. Kan-
paiari haizeak eragiten ziola pen-
tsatu nuen haseran, soinua apala 
eta jarraikia bait zen, ia-ia meta-
lezko zurrumurru bat. Lehendabi­
ziko jasak hasí ziren orduan, eta 
kanpai hotsa beti etengabe ari, 
dei etsian. 

Zer ote zen hura galdetu nien 
alboko etxekoei; eta hauek, jende 
eskolatua, guztiz lasaiki honeía 
erantzun zidaten: -Kanpai hotsak 
gesaldu egiten du kazkabarra, eta 
euri bihurtzen. Uzta, horrela, ba-
besturik gertatzen da». 

Ez nuen deusik erantzun, ez al-
de ez aurka Kanpai hotsak ordu 
erdi batez erauntsi zuen hala-hala; 
eta gero, turmoiak urrundu zirela-
rík, isiltasun osoa nagusitu zen 
bazterrez. Eta, egia aitortzeko, han 
ez zen kazkabar alerik erori. 

Zientziaren arabera ez da uler­
tzen, noski, kazkabarrik ez sortu 
horretan kanpai hotsak ezertxotan 
ere lagun zezakeanik. Jokabide ho­
rretan, beraz, lehen Euskai Herrian 
oso zabaldua, oso gertakari gogoan-
garri bat dagoela iruditzen zait. 
Zeren-eta eskualde hauetako base-
rritarrak, teknikari eta ekonomiarí 
dagokienez, ez baitira batere -atze-
ratuak»; hemen ez da idirik ez 
mandorik ageri, telebista nun-nahi 
da ikusten, eta nekazaritzako ma-
kina berriak etxe guzietako lana-
bes dirá. Armagnac-eko nekazari 
jendea, -modernoa» da. Kaskoina 
ere ez da maíz entzuten, eta hau-
rren artean inoiz ez. 

Halaz ere, ekaitza hurbil delarik, 
kanpaiari eragín; eta bai kazkaba­
rra, bai barazuza, bai harria urtu-
ko badira, -fonfuruak» jo behar. 
Ez 1.100 ean, edo 1700 ean baka­
rrik. Ez. Fraintziako departamendu 
arrerazale eta antiklerikal batetan, 
telebista-oihan betean entzun ditut 
nik fonfuruak 1971 turmoia heldu 
aurretik. 

Gaurko Gizadiaren berriaren axa-
la, horretara, gauza ageria iruditu 
zait. Mekanizazioak, «mini»ek eta 
«midi ek, eskolak, telebistak, be-
rebilak eman duen kosmopolitis-
moak eta harat-hunatak, ez dute 
gizon «zaharra» hil; alegia, Kos-
moaren indar izkutuekin mintza dai-
tekeala usté duen gizona. Gizon 
«zaharrak» makinen artetik atera-
tzen du burua, askoz ere lehena­
go harri landuen artetik burua al-
txa zuen bezala. 

Funtsean gizon -zaharra» atxe-
maten da bizirik, eta gizon «berria» 
behin eta berriz makaldurik, larri-
turik eta burtzoraturik. Hobeki esa-
teko: Gizona da bizirik dirauena, 
eta harén izuak eta esperantzak. 
Alegia: Kosmoaren aurrean ezinta-
sunean galdurik eta abandonaturik 
dagoela inolaz ere sinetsi nahi ez 
duen gizona. Hauxe da bizi; eta 
bestea, razionala, herio-suhar. 

Atzera ote doaz fonfurak, eta 
zegozkien sendimenduak? Baietz 
erantzun behar déla dirudi. Baina 
ez zait hau oso gauza segurua 
iruditzen. 

Fonfuruak jotzea atzera doa be-
re horretan, hau bai. Hain zuzen 
ere, harritu egin ñau ohitura hau 
bizirik aurkitzeak. 

Baina gaurko gizon modernoak, 
fonfuruak jotzen ez diren hirietan 
beretan, ez ote ditu fonfuruak bes-
tela jotzen? Ene ustez dudarik ez 
dago: bai. Eta «bai» oso bat eman 
behar da. Baina itxura aldaturik 
datoz fonfuruak gaur. Bestelako ge-
rizabide magikoak erabiltzen dirá. 
Baina bai helburua, eta bai joka-
bidearen muina berberak dirá fun­
tsean: Naturalezak gizonarentzako 
prestatu duen zoritxarra magiaren 
bidez uxatzea, Kosmo etsai hau 
magiaz adiskidetzea, behin eta be­
rriz ^azkabarra fonfuru baten bi­
dez euri bihurtzea. Gaurko fonfu­
ruak teknikaitxurakoak dirá; baina 
kanpai hotsaren kide ondorioei bu-
ruz... eta garantiei buruz! 

Fonfuruak bizi dirá. 

Eta kakoa ez da iluna, ene us­
tez, eta ez berriki aurkitua ere: 
Adimenaren eta Biziaren arteko 
dialektikak argitzen du dena, baita 
izan ohi diren gorabeherak. Gure 
Unamuno aipa liteke mezu honen 
iragarle gisa. Baina ba dago haun-
diagorik ere: Friederich Nietzsche 
dugu beharbada denetan haundiena. 

Oraingo gure zibilizazioan — ez 
txiripaz Zibernetikaren aita — Adi-
mena nagusi, eta Analisia. Guraso 
zaharrak familiatik bota, eta agu-
reetxe batetara eramatea oso -lo-
gikoa» da. Sexotasuna eta sendi-
mendua elkargendik bereztea oso 
«erosoa» da, pilura batzu!< lagun. 
Kanposantuak agerritik urruntzeak 
eta disimulatzeak baretu egiten du. 
Gure zibilizazioa profilasiaren eta 
asepsiaren zibilizazio idorra da. 
Gure zibilizazioa «raciónala- da; 
edo izan nahi du, hobeki esateko. 

Baina gizonarentzakor funisezko-
ena ez da izan Zibernetika jainko-
saren araberako «adimen» hotz ho­
ri. gizonaren HELBURUEN zerbitzu-
ían erabíli behar den zibernetika 
laguntzailea baizik. Zailena ez bait 
da problema bat askatzea edo gar-
bitzea, problema bat SUMATZEA 
baizik. Hots, gaur modan dagoen 
adimena zibernetikoa da. analiti-
koa; eta hortaz BíZIERATIK ETA 
SINTESITIK AT. Gizonaren kakoa, 
gizonaren patuari sentidu ematen 
diotena. baloreak dira, helburuak, 
jatorrien berri ematen duten hi­
tzak. Eta xede hauk ez dirá Adi­
men huts eta hotzaren sorkari, 
beste maila batetako bilakizuna 
baizik. 

Zaratustra-ren esanak, gure zi-
bilizazioaren krisiaren salatari. inoiz 
baino egiago dirá gaur; eta Nie­
tzsche, heren profeta heren filo­
sofo heren olerkari gizon haundi 
guziak bezala), BIZIAREN mailan 
mintzo delako, eta BIZIAREN beha-
rren alde deihadarka hotsegin zue-
lako, 1971 ko igarletarik beharrena 
da. 

Zergatik jotzen dirá fonfuruak? 
Ñola uler daiteke Lurde-ko pere-
grinazio etengabea, ehun urtez ¡su­
ri ugarian ari? Ñola uler daiteke 
Bernadette Zubiru neskatila arlo-
teak sortutako imajina-industria 
txundigarria? Ñola uler Benares, La 
Mecca, Compostela edo Jerusa-
lem? Ñola konpreni hainbeste in-
telektual baikorren desliluratzea? 
Ñola azal drogaren hedakunde bil-
durgarria? Ñola «Planeta»ren arra-
kasta? 

Ez naiz, noski, fenómeno horien 
guzien barne-egiaz arduratzen neu-
re honetan, sortu duten giza-eran-
tzun gaitzaren problemaz baizik. 

Ene ustez, gertaera horiok gu-
ziok iturri berbera dute: besterik 
behar du Biziak; gaurko zibiliza-
zioak eskeintzen ez dion zerbait. 

Gizonak Kosmoan bakarrik eta 
alferrik iraungitzen den izakia ez 
déla sinetsi behar bidé du. Hau 
eskeini ez dion zibilizazioa, anitze-
tan madarikatu du. Eta bihar ere 
gurea, hau segurutzat daukat, Kos-
moarekiko loturak zeharo eten na­
hi dituelako hain zuzen, madari­
katu egingo du; eta «confort» hau 
eta gainerako hobariak penarik ba­
tere gabe basamortuko bakarda-
dean ehortziko. 

